Sharhi: Tallata Ranar Tunawa Da HaKuri Da Kyakkyawar Kiwon Lafiya ta Duniya
Daga James F. Entwistle, Jakadan Kasar Amirka A Jumhuriyar Nijeriya

Ranar 16 ga watan Nuwamba, al’ummar duniya za su tuna da Rana ta 16 ta
Tunawa da HaKuri a Duniya. Wannan ranar tana bayar da damar bayyana irin
muhimmiyar gudunmawa da kuma amincewa da inganta harkokin kiwon lafiyar
jama’a.

Gwamnatin Kasar Amirka na alfahari da Kawancenta da jama’a da kuma
gwamnatin Nijeriya, wajen aiwatar da Shirin Shugaban Kasa Game da Bayar da
Taimakon Gaggawa Kan Rage Zogin Cutar Kanjamau (PEPFAR), domin
taimakawa ga samar da jinsin da babu ruwansa da cutar ta AIDS. A cikin ‘yan
watannin nan, mun yi aiki, tukuru, domin daidaita albarkatunmu da kuma shirye-
shirye, tare da muhimman manufofin gwamnatocin Nijeriya da Amirka, dangane
da sadaukar da kai, ga wadata faimakon da ya dace, a kuma wurin da ya dacen,
kazalika da lokacin da ya dace. KoKarinmu, ya hada da natsuwa a kan tsara
tabbatar da ganin mun kai ga cimma jama ar da suka dace, tare da shirye-shiryen
da ake gaggauta bukata, da albarkatu da kuma kudade.

A kowace Kasa, haKuri na daga cikin manyan hanyoyin bi, domin kulawa da
jama’ar dake cikin hadarin, kodai kamuwa ko kuma yada Kwayoyin cutar ta
Kanjamau, watau (HIV). Dole, tsare-tsaren da manufofi su lura da kawar da
wannan zogin da kuma nuna Kyamar da ake yi wa masu dauke da cutar, domin
tabbatar da ganin jama’a sun samu magunguna da kulawar da ta kamata, dangane
da cutar ta Kanjamau, HIV/AIDS. Babu shakka, wadannan tsare-tsaren dake
mutunta jama’a, da girmama su, za su matukar haifar da abinda ake bukata.
Hakika, daya daga cikin manyan lokuttan shekara gudan da na yi a Nijeriya, ya kai
ni zuwa Birnin Kano, lokacin da mai dakina, da ni, muka sadu da yaran matan
dake dauke da Kwayoyin cutar ta HIV, amma, kuma suna shayar da jariransu, sai
godiya ga irin KoKarin hadin gwiwar da muke yi, da yau, suka tsira daga wannan
cutar.

Yayinda muka duKufa ga samun nasarar raba jinsin jama’ar da cutar ta AIDS, duk
wani rashin haKurin da zai kawo cikas, na nuna Kyama ko wata wariya ga gungun
dake dake dauke da Kwayoyin cutar, na da su samu damar kulawar da suke bukata,
na iya kai mu ga babbar asara da Karin shiga hadarin da jama’a za su Kara
kamuwa. HaKuri na bukatar kulawa, da mutuntawa da kuma girmama kowa, har da
wadanda suka sha bamban da mu.

A wannan ranar ta Tunawa da HaKurin, ya kamata mu Kara jadadda nuna rashin
nuna bambanci, ga dukan mutanen dake fama da wata rashin lafiya, irin nakasassu,
dangane da ganin sun samu dama da kuma kulawa kan harkokin kiwon lafiya, daga
masu kula da su, tare da nuna haKuri, da mutunci da kuma girmamawa.

Mu hada hannu, domin kai wa ga kowa, dake bukatar haka, domin tare za mu kai
ga cimma gacin raba jinsin na jama’a, da cutar ta Kanjamau, AIDS, a Nijeriya da
kuma daukacin duniya.



